
I T wad be a sair darg tae mak a better o 

whit haes been screivit areddies bi editors 

John Law an Tom Hubbard in the innin tae 

At the Pynt o the Pick and other poems bi TS 

Law.  John Law screives an authoritative 

biographical accoont o his faither that he 

descrives as the ógreat poet of the Scottish 

mining communityô.  He 

threaps aboot the extent o 

the writin his faither taen on 

in his lifetime frae editin, 

prose, writin operations 

manual for engines (for 

Rolls Royce), owersettins tae 

Scots frae Afrikaans an Eng-

lish, (the likes o The Sodger 

an TSLôs faitherôs Orange 

Lodge an Masonôs manuals), 

new lyrics tae auld tunes, 

(Ban Polaris, Hallelujah), 

fund satires (Quo Stalin on 

Lenin), essays an a nummer 

o poetry pamphlets. This 

walin, publisht eleeven year 

efter the poetôs daith, is his 

first wechtie posthumous 

volume an includes some o his lang poems 

the likes o Moses at Mount Sinai, Allavolie, 

Licht Atoore the Face, A Daurk Lyne o Fir 

Trees an the eponymous At the Pynt o the 

Pick as weel as a muckle walin o his mair 

cutty warks baith in Scots an English, kiv-

verin a braid reinge o subjeck maitter. The 

buik cairries a gey yuissfu Scots vocabular. 

   At the buikôs lench, hauden at the Scottish 

Poetry Library on 17 Juin 2008, Tom Hub-

bard descrived TS Law as, ñ20th century 

Scottish poetryôs best kept secretò.  Speakin 

maistly in Scots, Hubbard praised the poet in 

tairms o his hivin been a Scots warkin man, 

sayin his wark wis ñlike a table weel pit the-

githerò.  He spake at length an wrate exten-

sively in his innin o the dichotomy in TS 

Lawôs wark cause itôs baith dialectical an 

popular, intellectually fykie 

yet committit tae community 

and is at baith avant garde an 

conservative at the same 

time as weel as bein strangly 

pairt o Scotlandôs fowk 

tradeition.  Itôs weel seen 

that this is the essence o TS 

Law an his wark.  He is seen 

as cairryin on the tradeition o 

the poets in Tom Leonardôs 

compilation Radical Renfrew 

(Poetry from the French 

Revolution to the First 

World War by poets born...in 

the County of Renfrewshire).  

Hubbard feinisht his threap 

wi the gey suithfast consait 

that ñwhen the process of 

reading TS Law gets underway, history will 

have to be rewrittenò. 

   I hiv tae awn tae bein embarrassed at bein a 

new reader o TS Law but feel a wee bittie 

exoneratit bi the fack that he hisnae been 

includit in the canon, this in spite o the 

muckle reinge o his publisht wark an haein 

been uphaudit bi kenspeckle peers the likes o 

Hugh MacDiarmid, Douglas Young, Hamish 

Henderson, Tom Scott, Edwin Morgan an 

Morris Blythman, that descrived him asò...the 

Oor Ain Folk  
 

Whit guid gangs intae the pat comes oot in the bree 
as the guid o the genes comes oot in Johne or Jean. 
Oor mixter-maxterie has made us soople enyeuch 
tae sorte-oot kings, yit byde as sweir as swither-again 
tae sorte oorsels, tho kittlie wi yeukie richteousness 
micht bigg a steeple. But itôs ill  tae thole the blooter gin  
weôre kicked, for lang or the Jews o eild were the 
Chosen People, the Caledonian folk were Pict! 
 

T.S. Law (1916-1997) 

great poet of the Scottish sub cultures...ô.   

The breidth an depth o his wark is ower gret 

tae kivvver in muckle particularity here ex-

ceppin for some exemplars tae gie a preein.          

   In At the Pynt o the Pick �± An Elegie for an 

Auld Collier, he writes abootò...aa braid Lan-

ark abuin themò, ñ...the wecht o the wurld 

abuin them tae lousin tyme...ò an ñ...the 

trokerie that come fae the pynt o the pick lik 

the auntrin rhyme fae the makarôs styme of 

yovein back an furrit fae the pynt o his pen-

cil:ò cleekin wi gret feelin the sair labour o 

the miner tae the wark o the poetôs mind. In 

his poem A Daurk Lyne o Fir Trees, TSL 

descrives a minerôs day frae gettin ower the 

bed in the mornin tae yokin time, takin the 

reader throu the trauchlesome day tae lowsin 

time.  The line o trees is the hinnermaist thing 

he sees as he ñ...drap[s] doon the shank...ò tae 

ñ...faddoms deepest black...ò an the first thing 

he sees as he gaes by ñ...the laich-shuts at 

grun-level...ò  The descrivin o the trees as 

ñ...upstaunin in the freedom o the wuin, 

upluftit til the late last suimmer lichtò is sic a 

contrast tae the life o the miner, an is weel 

wordy o MacDiarmidôs wirds ôausterely in-

toxicatingô. 

   I doot this compilation will gaun a lang gate 

tae giein TSL his richtfu place in the history o 

Scottish literature an in particlar the literature 

o the Scottish warkin cless. Juist as Émile 

Zola, that in 1885 screivit Germinal ( a novel 

giein a realistic accoont o life for miners in 

northern France an thair fecht, while haudin 

on tae thair dignity an humanity) haes be-

come a by-word for writin aboot warkin cless 

life wi hert peety, sae TS Law deserves the 

same whaur his wark aboot minin life in 

Scotland is concairned.   

